
Trosolwg 

Diben yr ymgynghoriad hwn yw ceisio 

barn ar y cynnig i weithredu'r 

Strategaeth Eiddo Gwag 2019-2023 

 

 

Sut i ymateb 

Bydd y cyfnod ymgynghori yn dechrau 

ar 1 Chwefror 2019 ac yn cau ar 28 

Ebrill 2019.  

Gallwch ymateb neu ofyn rhagor o 

gwestiynau yn y ffyrdd canlynol; 

Ffôn: (01656) 643 643 

E-bost: 

emptyproperties@bridgend.gov.uk  

Ar-lein: 

www.bridgend.gov.uk/services/consulta

tion.aspx 

Post: Strategaeth Dai, Cyngor 

Bwrdeistref Sirol Pen-y-bont ar Ogwr, 

Sunnyside, Pen-y-bont ar Ogwr, CF31 

4AR. 

Mae dulliau eraill hefyd ar gael ar gais.  

 

 

 

Diogelu data 

Bydd gwybodaeth a ddarperir gennych 

ar y ffurflen hon yn cael ei defnyddio i 

lywio'r Strategaeth Eiddo Gwag 2019-

2023.  

 

Bydd y cyngor yn cymryd yr holl gamau 

rhesymol i sicrhau cyfrinachedd ac i 

gydymffurfio â deddfwriaeth diogelu 

data. Efallai y bydd eich gwybodaeth yn 

cael ei rhannu â'r Tîm Tai at ddibenion 

llywio'r Strategaeth Eiddo Gwag 2019-

2023. Bydd eich gwybodaeth yn cael ei 

chadw yn unol â Pholisi Cadw Data'r 

cyngor.  

 

Mae gennych nifer o hawliau o dan 

ddeddfwriaeth diogelu data. Gallwch 

hefyd dynnu eich caniatâd yn ôl a gofyn 

i ni ddileu eich gwybodaeth bersonol ar 

unrhyw adeg drwy gysylltu â ni. Mae 

rhagor o wybodaeth ynglŷn â hyn ar 

gael ar ein gwefan neu gallwch gysylltu 

â'r Swyddog Diogelu Data.  

 

Os ydych yn anfodlon gyda'r modd yr 

ydym yn prosesu eich data personol 

yna mae gennych yr opsiwn i wneud 

cwyn i'r Swyddog Diogelu Data a 

Swyddfa'r Comisiynydd Gwybodaeth.  

Dogfennau cysylltiedig 

Am ragor o wybodaeth ynghylch 

ymgynghoriadau ym mwrdeistref sirol 

http://www.bridgend.gov.uk/
http://www.bridgend.gov.uk/services/consultation.aspx
http://www.bridgend.gov.uk/services/consultation.aspx

Pen-y-bont ar Ogwr neu i ymuno â'n 

Panel Trigolion.  

Ewch i: 

www.bridgend.gov.uk/consultation

Cefndir a gwybodaeth 

Ar gyfartaledd mae yna oddeutu 1400 o eiddo preswyl preifat gwag hirdymor (gwag 

am 6 mis neu fwy) yn y fwrdeistref sirol. Er y cydnabyddir bod hyblygrwydd a newid 

yn iach ac yn rhan gyffredin o'r farchnad dai ac y bydd yna gartrefi gwag ar werth 

neu i'w rhentu, yr eiddo gwag hirdymor sy'n achos pryder mawr, yn enwedig lle nad 

oes cynllun yn ei le i'w defnyddio unwaith eto.  

 

Mae yna gyfrifoldeb ac ymrwymiad corfforaethol i ddefnyddio eiddo gwag unwaith 

eto ac mae 'Gweithgor Eiddo Gwag' yn ei le ers mis Ionawr 2018 sy'n dwyn ynghyd 

adrannau o bob cwr o'r awdurdod sy'n gweithio gydag eiddo gwag; er mwyn gweithio 

mewn partneriaeth i ddefnyddio eiddo gwag hirdymor unwaith eto fel anheddau 

preswyl. Mae'r adrannau canlynol wedi cyfrannu at ddatblygu Strategaeth Eiddo 

Gwag 2019-2023: 

 

 Tai 

 Cyfreithiol 

 Swyddog Prosiect 

 Adnewyddu Cynaliadwy 

 Y Dreth Gyngor 

 Cynllunio 

 Cadwraeth a Dylunio 

 Rheoli Adeiladu 

 Gwasanaethau Rheoliadol a Rennir 
 

Mae'r gweithgor wedi gweithredu Cronfa Ddata Eiddo Gwag i gadw gwybodaeth yn 

ganolog ar eiddo gwag yn y fwrdeistref sirol gan ddefnyddio data'r dreth gyngor a 

ffynonellau gwybodaeth eraill. 

Mae Cydlynydd Eiddo Gwag wedi cael ei benodi i gynnal y gronfa ddata uchod a 

chanolbwyntio ar weithredu'r Strategaeth Eiddo Gwag. 

Y cynnig 

Gan adeiladu ar y dull cyfredol a chydnabod pwysigrwydd cydweithio gyda 

phartneriaid a pherchnogion, mae'r cyngor wedi datblygu Strategaeth Eiddo Gwag 

sy'n adnabod y nodau ac amcanion canlynol er mwyn atgyfnerthu ei ymrwymiad i 

geisio lleihau nifer yr eiddo gwag ar draws y Fwrdeistref Sirol. 

1. Adnabod a blaenoriaethu eiddo gwag. 

2. Darparu cymorth a chefnogaeth i berchnogion. 

3. Sicrhau y cyfathrebir yn effeithiol. 

4. Cydweithio'n agos â phartneriaid mewnol ac allanol. 

5. Ystyried y defnydd o gamau gorfodi. 

http://www.bridgend.gov.uk/

Mae'r cyngor wedi ymrwymo i fynd i'r afael â'r broblem o eiddo gwag ac mae'n 

defnyddio dull rhagweithiol drwy weithio gyda pherchnogion i ddefnyddio eu heiddo 

gwag unwaith eto. Fodd bynnag, pan fo eiddo yn parhau i fod yn wag ac mewn 

cyflwr gwael, yn niweidiol neu'n niwsans i'r gymuned, bydd y cyngor yn ystyried 

defnyddio ei bwerau deddfwriaethol i unioni'r effaith andwyol ar y gymuned ac i 

ddechrau defnyddio eiddo gwag unwaith eto. 

Mae'r strategaeth yn amlinellu dull y cyngor ar gyfer blaenoriaethu a defnyddio eiddo 

gwag unwaith eto a helpu i gyfrannu at gynyddu argaeledd tai ar werth neu i'w 

rhentu. 

 

Bydd adroddiad yn cael ei lunio ynghylch y strategaeth a bydd y strategaeth cael ei 

diweddaru bob blwyddyn i gymryd i ystyriaeth unrhyw wybodaeth newydd ar gael, 

unrhyw newidiadau deddfwriaethol neu unrhyw nodau ac amcanion newydd a 

adnabuwyd a all fod yn destun ymgynghoriad arall. 

Pam fod y cynnig hwn wedi cael ei gyflwyno?  

Mae eiddo gwag yn wastraff adnodd. Er nad ydynt bob amser yn cael eu gadael 

mewn cyflwr gwael, mae yna bob amser oblygiadau a drwy weithredu'r strategaeth 

mae'r cyngor yn awyddus i ddefnyddio cartrefi gwag unwaith eto a lleihau hefyd y 

ffactorau cysylltiedig sy'n niweidiol neu'n niwsans i'r gymuned: 

 Ffactorau cymdeithasol, megis troseddau gan gynnwys tanau bwriadol, 

graffiti, sgwatio, yn ogystal â llai o hyder yn yr ardal neu'r cyngor ymhlith y 

cyhoedd 

 Ffactorau amgylcheddol, gan gynnwys pla cnofilod, tipio anghyfreithlon, 

strwythurau peryglus, ac argraff wael o'r ardal 

 Ffactorau economaidd, megis costau atgyweirio, pwysau cynyddol ar 

adnoddau'r cyngor, dibrisiant eiddo, atal buddsoddiad 

 

Mesurir llwyddiant defnyddio eiddo preswyl sector preifat gwag unwaith eto gan 

ddefnyddio Mesurau Atebolrwydd Cyhoeddus (PAMs) Cymdeithas Llywodraeth 

Leol Cymru (WLGA) a bydd perfformiad yn cael ei gymharu â pherfformiad 

cynghorau eraill yng Nghymru: 

 PAM/013 – Canran yr eiddo sector preifat gwag a ddefnyddiwyd eto yn ystod 

y flwyddyn drwy weithredu uniongyrchol gan yr awdurdod lleol. 

 PAM014 - Nifer y tai newydd a grëwyd o ganlyniad i adfer eiddo gwag i'w 

ddefnyddio unwaith eto 

 

http://www.bridgend.gov.uk/


 
 

www.bridgend.gov.uk 6 
 

Beth yw'r manteision os yw'r cynnig yn cael ei gymeradwyo? 

 Ymgysylltiad cynyddol â pherchnogion eiddo gwag gyda'r nod o ddefnyddio 

eiddo gwag unwaith eto a chynyddu cyflenwad tai i'w rhentu ac ar werth. 

Beth yw'r anfanteision os yw'r cynnig yn cael ei gymeradwyo? 

 Goblygiadau ariannol i'r cyngor wrth orfodi Gorchmynion Rheoli Anheddau 

Gwag, Gorfodi Gwerthu a Gorchmynion Prynu Gorfodol. 

 Cynnydd posibl ym mhremiwm y Dreth Gyngor ar gyfer perchnogion eiddo 

sydd wedi bod yn wag am ddwy flynedd neu fwy. 

 Sylw negyddol yn y wasg  

 

Effaith y cynigion 

Gall defnyddio eiddo gwag unwaith eto gyfrannu at: 

 Greu incwm o rent neu werthiant eiddo, yn hytrach nag eiddo yn wastraff 

adnodd 

 Cynyddu gwerth eiddo 

 Lleihau fandaliaeth, tanau bwriadol neu sgwatio a'r ofn o droseddau 

 Gwella hyfywedd a bywiogrwydd canol trefi 

 Creu ymdeimlad cynyddol o gymuned  

 Cynyddu’r cyflenwad o dai fforddiadwy o ansawdd da 

 Cefnogi marchnadoedd tai cryf, cytbwys a chynaliadwyedd cymunedol 

 Gwella'r amgylchedd lleol 

 Creu cyfleoedd hyfforddiant a gwaith e.e. adeiladwyr lleol yn gwneud y gwaith 

 Cynyddu refeniw o'r dreth gyngor fel y gall y cyngor ddarparu gwasanaeth 

gwell 

 

Risgiau 

 Mae'r risgiau o weithredu'r cynnig fel a ganlyn: 

o Disgwyliadau afrealistig gan ddinasyddion e.e. disgwyl i'r cyngor ddefnyddio eiddo 

gwag unwaith eto ar ôl cwyn neu ddisgwyl i bob eiddo gwag hirdymor fod yn 

flaenoriaeth. Bydd rheoli disgwyliadau ar gyfryngau cymdeithasol e.e. y dudalen 

we ac yn ystod sgyrsiau gyda dinasyddion yn helpu i reoli'r risg hwn. 

o Ymateb negyddol i'r amcan o "edrych ar opsiynau i gynyddu premiwm y dreth 

gyngor ar eiddo sydd wedi bod yn wag am ddwy flynedd neu fwy" gan 

berchnogion eiddo o'r fath. Bydd cyfathrebu clir ynglŷn â'r rhesymau dros 

weithredu hyn yn helpu i reoli'r risg hwn. 

http://www.bridgend.gov.uk/

o Dim digon o adnoddau i weithredu'r strategaeth, yn ariannol ac yn gorfforol.  

o Ymatebion negyddol gan berchnogion nad ydynt yn dymuno ymwneud â 

defnyddio eu heiddo unwaith eto  

o Ymatebion negyddol gan berchnogion a sylw negyddol canlyniadol yn y wasg gan 

berchnogion sydd wedi wynebu camau gorfodi  

Opsiynau eraill 

 Yr unig opsiwn arall yw gwneud dim byd na ellir ei ystyried gan fod defnyddio 

eiddo gwag unwaith eto yn uchel ar yr agenda gwleidyddol. 

Tir ac adeiladau 

 Ni fydd tai/adeiladau o dan berchnogaeth yr Awdurdod Lleol yn cael eu 

trosglwyddo/gwaredu a all ddigwydd yn sgil y cynnig.  

Cyllid 

 Ni ellir pennu cost ariannol y cynnig ar hyn y bryd. Nod y Strategaeth hon yw 

annog a chefnogi landlordiaid i ddefnyddio eu heiddo unwaith eto ac felly lleihau 

lle mae'n bosibl y defnydd o gamau gorfodi.   

 Mae arian wedi cael ei roi i'r neilltu ar gyfer cael gafael ar staff (£37,000) ac i 

gyllido adnewyddu tai a delio â materion eiddo gwag ledled y fwrdeistref sirol 

(£100,000).  

Y broses ymgynghori 

 Dyddiad cau 28 Ebrill 2019 

Camau nesaf 

 Amserlen a ragwelir ar gyfer dilyn y weithdrefn statudol a gweithredu'r cynnig 

(gan gynnwys unrhyw drefniadau dros dro arfaethedig) 

 

 

Gweithgaredd Dyddiad 

http://www.bridgend.gov.uk/

Dyddiad terfynol i ymateb 28 Ebrill 

2019  

Cyhoeddi'r adroddiad terfynol a fydd ar gael yn: 

www.bridgend.gov.uk/consultation 

Mehefin 

2019  

Adrodd i'r Cabinet ar ganlyniadau'r ymgynghoriad. Mehefin 

2019   

 

Bydd canlyniadau'r ymgynghoriad (a fydd yn cael eu hymgorffori yn y cynnig lle bo'n 

bosibl) yn cael eu hadrodd i Gabinet Cyngor Bwrdeistref Sirol Pen-y-bont ar Ogwr.   

Sut i fynegi eich barn? 

 Sut y gall pobl fynegi eu barn (cynnwys cyfeiriad post). 

 Sut y gall pobl ofyn rhagor o gwestiynau 

 Ffurflen pro forma ar gael i'w chwblhau ar-lein.  

http://www.bridgend.gov.uk/

